
Yri gbɩf́lɔ́ tuo 
mɔ̀ɔ lé Zúfʋnyʋa a 
flíiflíiglɩs̀ɩśɩɛ̀̀ ká ŋnɩ, 
lé Zozíi mʋ Betaníi, Lazáa 
ɔ̀ kú lé ɔ ́gala lɛ́ a, ɔ bhlé. 
Á kʋ ʋ́ lé Malíi bha ́ 
dàŋwónikpalɩd́rè, dàŋwónié 
á wlele lɛ́ nádɩ a, ɩ yɛḱɛɛ́́ mɔ̀glʋ̀ 
ɩ ̀kɩɩ̀̀ pɛĺʋ́ ʋ̀ tɛ́ lɛ́ a, lé ɔ ́kɔśɔlɩɩ́ 
Zozíi a kokokpi ́ jɩ̀ lé ɔ ́bha ́ ɔ nyi ́ lé ɔ ́
susuɩ́ mà ɩ nɔńʋ́ bháʋ́ wlʋɔ́ a lɔ̀fɩɛ́́. 



Ɩ Ǳlɩa á lɔ̀fɩɛ́́ plɩ́ a, bhʋ́ Zozíi a kʋjɩǹyʋ̀àa ̀ kʋ́gba ́ sɔɔ́́ nyièdɩ a nyɔɔ́ 
á wlele Zudáa Sɩkalɩɔ́t́ʋ a, ɔ ́wlʋ́ ʋ́ lé ɔ ́mʋ 
Lagɔ̀bʋ̀bɔ̀nyʋ̀àkádàa ̀ gɔ̀ mà ɔ ká á 
Zozíi nyɛ́. Mà ɔ́ srʋ á wɔlɩɛ́́ a, 
ɩ́ ka á kpanyɩ lɔlɔ kʋ́. Bhʋ́ á 
srʋ ɔ́ mà, nɩ̀ là àmɔ̀ mɔ́ a à 
yi mɔ̀ moníi nyɛ́. Bháa yɩ́ lɛ́ 
ʋ́ jɩ̀ a, Zudáa ɔɔ́ mʋ́mɔ 
yɩ́ tányɩɛ́ mʋ́ ɔ́ yi á 
gɔ̀ Zozíi pɛĺʋ́ ŋwʋ́ a.



Cémʋ́ Zozíi cí a, sɩt́ɛ̀ mʋ́ ɔ ́kʋjɩǹyʋ̀àà 
nɩ lé á ghlɩlɩ flíiflíiglɩs̀ɩśɩɛ̀̀. Á kʋ liìda lé 
Zozíi bha ́ flɔɔ́bhuo, ɔ ́bhibhie lé ɔ ́pá Lagɔ 
nyú lé ɔ ́bhábha lé ɔ ́nyɛ́ ɔ ́kʋjɩǹyʋ̀àa ̀, ɔ ́
srʋ á mà: «A bha ́ a ká li mà na ́ yɛḱɛ́ kʋ̀ʋ!» 
Lé ɔ ́bha ́ duváaplɩ, ɔ ́bhibhie, ɔ ́pá Lagɔ 
yúó lé ɔ ́nyɛ́ a ɔ ́anɩ́: «Á lɔ̀fɩɛ́́ a mná! A 
mná mà na ́ dòlú kʋ̀ʋ! Mɛnʋ́ dòlúo ́ ʋ̀ 
kɔśɔ nyʋa kɔḱɔḿnɩ́ 
a zà sa ́ lé ʋ̀ cie 
nyʋa a nyumoé 
a, ʋ́mʋ́ kʋ̀ʋ.»



Zozíi bhɩa cícíé zɔ̀ a, ɔ́ wle Simɔ́ Pɩɛ́ĺɩ: «Simɔɔ́̀, Simɔɔ́̀, Dɩb́lʋ yra ́ 
lé ɔ ká amɔ mʋ́ gbázɩ̀, cémʋ́ á pʋɛ lɛ́ sɩḱa ́ lé á gbázɩɛ lɛ́ a fɩfɩ 
mʋ́ a. Mà yáa na ̀ wlú bhibhie, lé na ̀ fádùo ̀ nɩ ka mɔ̀ dá trʋma, 
lé na ̀ duo nɩ yrɩb́ha a, cíi ɩ ̀níayúo ́ gɔ̀ a ká sáà mʋ́ tɛḿa.» ƆǶ cí 
sɩt́ɛ̀ a, Pɩɛ́ĺɩ anɩ́: «Kanyɔɔ̀, yáa ghlɩl̀ɩ̀, dɛɛ́́ na ̀ kà pla a, ɩ ́yi ʋ́ pla, 
ɛ ́yi náa jɩɩ̀ à yie pla, ɛ ́yi náa kwɩɩ́, yáa mɔ̀ sɔ́ à 
yi pla.» Pɩɛ́ĺɩ cíi a, 
Zozíi anɩ́: «Pɩɛ́ĺɩ 
náa srʋɛ mɔ̀, mà 
zɩmnɛ́ lɩà ̀, 
zizìèdɩk̀ɔ̀kʋ̀ɛ̀ nɩ́ 
ka wɔlɩ́ pá lé ɩ ̀
yi taa kʋ́ ziè 
mà nɩ́ mɔɔ́ yì.»



Zozíi ya ̀ ɔ́ kʋjɩǹyʋ̀àa ̀ sɔ́ mʋ 
dɛ́ á wlele Gesemaníi a. 
Lé ɔ ́srʋ á mà: «A kʋ dɛ́ 
mà na ́ ká amɔ gwa ́ wlʋ́ 
lé ká bhibhie.» ƆǶ bhibhie 
a, ɔ ́anɩ́: «Wé! À Tʋ́ʋ̀, ɩ́ yì 
saa ́ mà mɔ̀, ɩ̀ míile wɔlɩɛ́́ 
fɩɛ́́, naa ɩb́hìe ̀ yi bhe ̀ wláa 
mɔɔ́ nyakalɩɛ́ fɩɛ́́ lɩà̀ gwá! 
Aan, nàa nɩ cémʋ́ ɩ́ yrá a, 
mà, nɩ cémʋ́ mɔ̀ na ̀ 
duo wa ̀ a!»



Lé Zudáa yi gbóo ́ a mnɩ́. Mà ɔ́ yi a, ɔ ya ̀ sʋ́ja kɔḱɔḿnɩ́ sɔ́ ɔ̀ yi. Á 
na ká yi a, Lagɔ̀bʋ̀bɔ̀nyʋ̀àkádàa ̀ yà Falizɩɛ́nyʋaá sɔ́ nyɛ́ ɔ́ sáà a 
sʋ́jàa ̀ à dɛdɛ a, lé ɔ yàsɔ́ yi. Á yi a, á ka nápɩ lé yrɩ 
lé á ka sáa ̀ pápálɩ. ́ kʋ bhla ̀ má neé, bhè á 
nyièdɩ a nyɔ a múó kpla mɔ̀ jrɛ̀, lé ɔ́ di 
Lagɔ̀bʋ̀bɔ̀nyɔ̀kádɔ̀ɔ̀ a cóyʋ a 
lilinyuklú kʋ́. Zozíi anɩ́: 
«Ɩ náa cío sá.» Lé ɔ́ gbɔ́ 
nyɔ a nyúklúó lé ɔ́ yalɩma. 



Lé nyʋaa ́ bhli Zozíi kʋ́, lé á fɔɔ́ Lagɔ̀bʋ̀bɔ̀nyɔ̀kádɔ̀ɔ̀ a gbó. Mà 
Pɩɛ́ĺɩ jɩ́ á kʋ́ dɩgàsa, dɩgàsa, ɔ nɩ́ mɛ́ á gɔ̀. Mà nyʋa pápa 
kosugàla kʋ́ Lagɔ̀bʋ̀bɔ̀nyɔ̀kádɔ̀ɔ̀ a gbó a nyièdɩ, á 
glàlàà klʋ́, Pɩɛ́ĺɩ plɩ́ aa 
nyièdɩ lé ɔ ́bɔɔ́ sá. 



Naa, bhʋ́ 
Lagɔ̀bʋ̀bɔ̀nyɔ̀kádɔ̀ɔ̀ a 
cóyʋ a múó, ɔ̀ kɔ̀ɔ̀ wlʋ́nyɔ 
Pɩɛ́ĺɩ dí lɛ nyúklúó wlú a, yra ́ 
Pɩɛ́ĺɩ mà: «Mɔ̀, nɩ́ yɔ̀sɔ́ 
zalɩdɛgbòo ̀ a mnɩ́ yɛɛ́?» 
Lé Pɩɛ́ĺɩ zie sɔḱʋ́, ɩ ́kʋ bhla ̀ saa ́ ɔ 
neé bhe ̀ zizìèdɩk̀ɔ̀kʋ̀ɛ̀ pá wɔlɩ́. 
Wɔlíɛ́ bhla ́ Pɩɛ́ĺɩ ɩ ́nio lé ɔ yà 
nyúgbu sɔ́ flʋ zɔ̀, ɔ ́ŋwí àààn lé ɔ ́sɩa.



Nyʋa a lɔ̀fɩɛ́́ soglu ̀, lé á fa Zozíi Pilátɩ gɔ̀. 
Lé Pilátɩ yrɔɔ́́ mà: «Mɔ̀ ŋwɔɔ́ lɛ́ Zúfʋnyʋa 
a lóo?» Zozíi srʋ ɔ ́mà: «Ɩ Ƕmɩ́ ɩ ̀cíe lɛ́.» Mà 
cémʋ́ Pilátɩ yra ́ lé ɔ ́ká Zozíi sá cíe a, bhʋ́ 
ɔ ́cílaá sɔḱʋ́ gɔ̀. ́ niwɔlɩ nɩ́ 
bhli, lé á ŋwʋ́ ɔ́ yrè: 
«Kʋ ɔ kúsu jɩ̀, 
kʋ ɔ kúsu jɩ̀!» 



Bhʋ́ ɔ́ nyɛ́ à mɔ́ a kɔɔ́́ kúsuo ́ jɩ̀ kʋ. Lé á bhli 
Zozíi kʋ́ lé á fɔɔ́. Zozíi mɔ̀glʋ̀ gbɩdɩ̀ ɔ kúsuo ́ lé 
á wlʋ́ dú lé á mʋ bhlɩɛ́j́ɩ̀ á wlele Kúwlukofó 
a, mɔ̀ɔmɔ̀ Ebléenyʋa 
wlele wá Glɔgɔtáa. 



Mɔ̀mɔɔ á kʋlɔ kúsuó jɩ̀, á kʋ ɔ a, á kʋ sáa ̀ 
nyʋa àna a sɔ́ bhlɛ̀gbɩ́ kʋ ɔ lilie kʋ́, 
lé ànɔ kʋ ɔ kɔmɩa kʋ́.



Yrʋ́ɔ́ mɔḿnɔ ʋ́ lé Lagɔ̀wlʋ̀ɔ̀ a mnɩ́ a lɔkwɩ kádɛ̀ɛ̀ kʋ̀ mɔ̀ a, ɛ́ 
nyièdɩ yralɔ mʋ́ pɩ́ sɔ́. Bhè Zozíi bhɩa wɔlɩ́: «À Tʋ́ʋ̀! Yáa mɔ̀ ná 
wúgɔ̀ɔ̀ wlɩ ŋwʋ́!» Ɩ́ bhli a, ɔɔ́ dí nyobhuo. 



Mà Alimatée a nyɔ a múó á wlele 
Zɔ̀zɛf́ʋ a, ɔ́ ŋwɔɔ́ tɩt́ɩṕlɔjrè a mnɩ́ 
a nyɩḱpɔkádɔ, lé ɔ́ gláa sáà 
Lagɔ a Léyibhlɩɛ́ a 
yiyitanyɩ. ƆǶmɔ́ ɔ̀ bhli ɔ́ 
duo kʋ́ lé srʋ Pilátɩ 
mà ɔ nyɛ́ ɔ́ 
Zozíi a gàzɛ̀ɛ̀. 

Zɔ̀zɛf́ʋ mʋ lé ɔ kla cʋ́crʋ́ɛ 
pápɛ́ lé ɔ́ sa gàzɛ̀ɛ̀ kúsuó jɩ̀ 

lé ɔ́ pɩpɩɛ́. Ɔ́ ŋwʋ́ Zozíi 
lésuo ́ ʋ̀ kʋ̀ cɔḱʋ a mnɩ́ a. Lé 
ɔ ́bhísie cɔb́hikáda lé ɔ ́

sú lésuó né. 



Yruo ́ kʋ́ á bhɩa flíiflíiglɩs̀ɩśɩɛ̀̀ a dʋ̀dʋ 
kʋ́ a gɩglɛ̀ zɔ̀ lé zrɩ̀ zɩ a, bhʋ́ 
Lagɔ̀bʋ̀bɔ̀nyʋ̀àkádàà ya ̀ 
Falizɩɛ́nyʋaá sɔ́ mʋ Pilátɩ 
srʋ ka mà: «Kanyɔɔ̀, 
à yì saá, tányɩɛ́ mʋ́ 
Kpɔkplányɔɔ́ lɩà ̀ gà 
wázɔ̀ a, ɔ ́cí wá mà ɔ 
nɩ kú a, tayruó kʋ́ ɔ ́
                    yi wá 
                    galɔ̀.»



Lé á mʋ lésuo ́ dɛdɛ̀ kà. Cɔḱʋɔ́ ʋ̀ kɩkla lésuó 
a plaàda ̀ a né a, á gʋʋ́ ʋ nɩ ka sríneé 
kʋ́ wlʋ́, lé sʋ́jàa ̀ gla yɩ́ 
mʋ́ klʋ́.



Zúfʋnyʋa a nyɔbhleyruo ́ plɩɩ́ a, sɔĺɩ a 
geglìàmí, Malí Madɩlɛńɩ ya Malíi 
ànɔ̀ɔ̀ sɔ́ mʋ lésuó yɛ́ ka. Fɩɩn 
bhè dʋ̀dʋ tɩtɛɛ̀, bhè Kanyɔ 
a Kplɔkplɔzùzu a múó 
wlʋ́ lagɔɔ́ lé ʋ́ kwlíi, lé 
ʋ́ bhísie lésuo ́ né kʋ́ 
a cókʋɔ́ lé ʋ́ sa ʋ́ 
mʋ́ lé ʋ́ plɩĺʋʋ́ jɩ̀ lé 
                 ʋ́ bɔɔ́ sa ́. 

Mà sʋ́jàa ̀ à dɛdɛ lésuo ́ 
a, á tɩtɛlɛ ŋanɩmɛɛ́ 

bhla ́ a, áa kúé.



Lé Kplɔkplɔzùzùo ̀ srʋ ŋwnáa ́ mà: 
«Ŋanɩmɛ ná bhla ́ amɔ we! Ɩ́ yì saa ́ 
mà Zozíe á kʋ lɛ́ kúsuó jɩ̀ a, 
ɔḿɔ́ kà ŋnɩ́ lé a yi lɛ́. 
Ɔ nɩ́ dɛ́ kʋ, ɔ́ ya galɔ̀, 
wɔlɩɛ́́ ɔ́ cí wá ɩḿɩ́ ŋnɩ. 
A yi a ká dɛɛ́́ á 
púolo wá a, yɛ́!»



Ŋwnáa ́, cémʋ́ ŋanɩmɛ yà lɔlɔ sɔ́ cákalɔ mʋ́ lé 
ɩ́ bhla ́ a, á bháʋ́ sóo lé á wlʋ́ lésuó gɔ̀ lé á 
mʋ Zozíi a kʋjɩǹyʋ̀àà srʋ ka. Ŋwnáa ́ 
wlʋ́ɛ ́yɩ́ lésuó gɔ̀ á fa sóo á mnɛ, 
bhè vʋ̀a ̀ Zozíi flʋ ʋ́, ɔ ́námɛ ɔ ́yie 
a nyúzɔ kʋ́, ɔ ́anɩ́: «A àyúó!» Lé 
ŋwnáá ŋnɩ ɔ ́gɔ̀ lé á bhli ɔ ́bhɩ kʋ́ 
lé á srɔɔ 
wlú. 



Zɔ̀bhɩà̀dàa ̀, ɔ́ flʋ sɔḱʋ́ ɔ́ kʋjɩǹyʋ̀àà kʋ́gba ́ bhlɛ̀gbɩɛ́́ 
yɩ́, áa lie la. Ɔ́ ŋnɩ ʋ́ má lé ɔ́ lɩḱpɩ laa kʋ́ a nyúkwlí 

tɛmɛ a zà nyʋa la la ɔ́ galɔ̀wɔ̀lɩɛ̀̀ a nɩɩ́́ cɩćása kʋ́ 
bha ́. ̀ Kanyɔ Zozíi bhɩa yɩ́ ɔ́ kʋjɩǹyʋ̀àa ̀ srʋsrʋ́ɛ́ zɔ̀ a, 
ɔɔ́ gblà lagɔɔ́, lé ɔ́ plɩɩ́ ɔ Tʋ́ Lagɔ a lilie kʋ́ lé ɔ́ bɔɔ́ sa ́. 

Lagɔ máa kɔ́ a nyʋa a wàwʋ́ kʋ́ lé ɔ́ sa ɔ 
yʋ́ɔ́ a múó cocoó ɔ́ ka a, lé mɔ̀ nyɔɔ́ nɩ̀ kà 

ɔ́ fádùò a a, nɩ̀ ka tuò, lé kà kɔɔ́́ ʋ̀ nɩ́ 
bhɩada ka a, yɛ́. 



John 3:16,17 
Lagɔ máa kɔ́ a nyʋa a wàwʋ́ kʋ́ lé ɔ ́sa ɔ yʋ́ɔ́ a múo ́ cocoo ́ ɔ ́ka a, 
lé mɔ̀ nyɔɔ́ nɩ̀ kà ɔ ́fádùo ̀ a a, nɩ̀ ka tuò, lé kà kɔɔ́́ ʋ̀ nɩ́ bhɩada ka a, 
yɛ́. Lagɔ, ɔɔ́ nɩ́ ɔ yʋ́ɔ́ laa lé ɔ ká zɩkpa zɔ̀ a nyʋa tɩt́ɩ́ ŋwʋ́, mà ɔɔ́ lɔɔ́ 

lé ɔ ká ʋ́ má neé sa. 

